
Изьвасаяслӧн кӧрвидзӧм йылысь история



ОЛЕНЕВОДСТВО 
КЫДЗ 
ХОЗЯЙСТВЕННÖЙ 
ОТРАСЛЬ

.
 Кӧрвидзӧм, кыдзи овмӧс нуӧдӧм комиын чужис, позьӧ 
шуны, сёр. Бураа артмис паськӧдны кӧр лыд только ылi 
войвылын, а стӧчджыка кӧ – коми изьватасын. Медводз 
кӧрвидзысьяслӧн оланiн чужис Шӧр Печера дiнын 
Изьва слободкаын ( Печера юлӧн  Изьва нима вож 
пӧлӧн)  1575 да 1585 вояс костын.



КОМИ-ЗЫРЯНЪЯС

Коми зырянъяс – медтӧдчана кӧрвидзысьяс Войвыв Европа пасьта. Найӧ 
талунъя кадӧдз видзӧны важся оланног. Быд гожӧм кагаяс, кодъяс во чӧж 
олӧны сикт-каръясын баб-дедъяскӧн, пырысь пыр жӧ волывлӧны ылi 
тундраӧ отсасьны мам-батьныслы.



ОЛЕНЕВОДСТВО 
ПАСЬКАЛÖМ.

Паськалiс кӧрвидзӧм изватаслӧн ХVII нэмын. Позьӧ шуны, мый нэм шӧр 
кежлас найӧ зэв бура велалicны видзны-дӧзьӧритны кӧръяс бӧрся, 
пуксьӧдicны лючки-ладнӧ колана овмӧс. Н.В.Латкин висьтӧд кузя – ХVIII 
нэм помасиг кежлӧ большеземельскӧй тундраын видзисны 160 сюрс 
гортса кӧр, на пиын 10 сюрсыс изьваса кӧрвидзысьяслӧн овмӧсысь



.
ХIХ нэмся 40-ӧд воясын 
изьвасаяслӧн  вӧлi нин 
120 сюрс кӧр душ. 1 
январ 1896 воын 
Печорскӧй уездын, кодi 
тайӧ кадӧдз янсӧдчис 
Мезенскӧй уезд 
составысь, гортса 
видзан кӧрлӧн лыдыс 
тшупӧдасис 276315  
юрӧдз.  На пиын 194120  
юр пырис Мокчой 
вӧлӧсьтса (Изьваса 
кӧрвидзысьяслӧн 
шӧрин) коми-ижемецъяс 
овмӧсӧ.



Торъялан визьӧн изьваса ыджыд чукӧра кӧрвидзан овмӧсын вӧлi  сiйӧ, 
мый тӧдчана кӧрвидзысьяс, кодъяс воштiсны  уна кӧр висьӧмъяс серти, 
зэв ӧдйӧ кужисны кыпӧдны колана лыдӧдз  кӧрсӧ асланыс стаданыс.



КУЖÖМ  ТОРЬЯС 
 Коми изьватаслӧн иналан вузӧс 
чукӧра кӧрвидзӧмысь, лыддьыны кӧ 
ӧтшӧтш замша песӧмысь сьӧм 
вайӧм, ХХ нэм кежлӧ чӧжыс 
матысчис 70 процентӧдз. Тайӧ вӧлi 
медбур  петкӧдчантор став  
кӧрвидзысь народ пӧвстын. Вузӧс 
вылӧ дасьтiсны став пӧлӧс 
продукциясӧ кӧрвидзӧмысь: кӧрку 
«вольпась» (воль), замша, яй, шырӧм 
гӧн, кодi коли замша дасьтӧмбӧрын - 
мунiс матрасъяс, подушка да 
спасательнӧй кругъяс тыртӧм вылӧ,  
сывдӧм яйвый, гыж, кодысь вӧчисны 
клей, сӧнъясысь карисны вурсян 
суньыс, кӧрсюрысь лӧсьӧдiсны 
разнӧй пӧлӧс сувениръяс да 
поделкаяс.



 Кӧрвидзӧм кӧть и ыджыд сьӧм чуктӧдана овмӧс, но талунъя лун кежлӧ тайӧ делӧыс заводитӧ 
кусны. Современнӧй томвойтыр кӧсйӧны олӧм-бытныссӧ лӧсьӧдны ылi каръясын, а абу 
помтӧм-дортӧм тундраын. Уна зырян нуӧдӧны вӧлӧсьса рам олӧм и ветлӧдлӧны вӧлӧсьса удж 
вылӧ. 
Тундраын эм кык нога овмӧс видзӧм. Нималанаӧн лыддьысьӧ бригаднӧй кӧрвидзӧм, кытчӧ 
пырӧны кымынкӧ рӧдвуж котыр, кодъяс олӧны ӧтлаын ӧти чомйын да весткӧдлӧны 
государственнӧй кӧръясӧн. Быд морт бригадасьыс босьтӧ зарплата да отсӧг овмӧс нуӧдӧмысь: 
прививка кӧръяслы, морт да пемӧс бурдӧдан отсӧг, став быран материалӧн могмӧдӧм.
Мӧдӧд ног -  частнӧй кӧрвидзӧм, кодi сетӧ унджык свобода, но ӧттшӧтш татшӧм овмӧсас унджык 
и рискыс. Тшӧкыда стадас ӧттшӧтш овлывлӧны и частнӧй, и государственнӧй кӧр.



.
 Изьва войтырлӧн торъялӧмыс сыын, мый сӧмын найӧ уна нэмкузяла 
опыт чукӧртӧмӧн велалiсны и лӧсьӧдiсны дзик выльпӧлӧс ног 
кӧрвидзӧм овмӧс нуӧдӧм -  ӧтувтiсны асланыс культурааныс 
ненечъяслысь ветлӧдлан кужӧмсӧ, олан культура – рочъяслысь, да 
ӧттшӧтш кужисны видзны ассьыныс – коми зырянъяслысь оланног.



Изьваса кӧрвидзан оланног йылысь позьӧ гижны детективнӧй либӧ 
приключенческӧй роман. Весиг оз унаӧн тӧдны, мый 19 нэм помын - 20 нэм 
заводиччыгӧн, Печера-Изьва юяс пӧлӧн быд  неыджыд сиктын вӧлiны асланыс 
миллионщикъяс. Иьваса ыджыд котыръяс  видзӧдicны зэв ыджыд видз-му 
овмӧсъяс бӧрся - роч войвыв Кольскӧй полуостровсянь Обскӧй дугаӧдз. 
Именнӧ изьваса котыръяс нуӧдicны посни опта вузасян делӧ.

 



Изьвасаяслӧн кӧр стадаяслы, кодъяс ветлӧдлiсны нэмъясӧн  пуксьӧм туйяс кузя, талун  колӧ 
ветлӧдлыны «йӧз овмӧсъяс кузя», колӧ видзны-быдтыны кӧр «бӧкӧвӧй» муясын –
 Ненецкӧй Автономнӧй округ муяс вылын. Но и тайӧ эз веж изьваса кӧрвидзысьяслысь 
оланногсӧ . Налӧн кадся  кӧяинӧмныс, арся локтӧмныс гортлань чужан оланiнъясӧ воысь-воӧ 
водзӧ мунӧ.

ТУНДРА  МИЧЛУН ПАСЬКÖДIГ МОЗ,
      НЕБЫДИКА  ТУЙ НУÖ.

ТО МЫРПОМТОР ,ТО  И  ЧÖДЬЯ ВОТÖС,
ЧÖСКЫД ПУВ ТАН БЫДМЫШТЭ.

ТАНI МИЧА ТЫ БЕРД  ДОРЫН,
ЛÖСЫД ДЖИДЖЬЯС СЫЛЭНЫ.

А КЫДЗ МУНАН НЮР БЕРДТIЫС-
ЧÖДЬЯ ВОТÖС  ПАСЬКАЛÖ.


